
KATA PENGANTAR

Puji syukur kami panjatkan ke hadirat Tuhan Yang Mahakuasa
atas limpahan rahmat dan hidayah-Nya, sehingga buku berjudul
Panduan Pelaku Utama Upacara Resepsi Pernikahan Adat Jawa ini
dapat terselesaikan. Buku ini merupakan salah satu output dari
kegiatan penelitian penciptan dan penyajian seni yang kami
lakukan. Buku ini berisi panduan sebagai pembawa acara, baik
dalam membacakan acara maupun menyampaikan narasi dan
sambutan pelaku utama dalam resepsi upacara pernikahan.

Buku ini dapat diselesaikan karena kontribusi dari berbagai
pihak, baik berupa pemikiran, saran, kritik, dan dorongan moral-
spiritual. Pada kesempatan ini kami sampaikan penghargaan
setinggi-tingginya dan ucapan terima kasih tiada tara kepada
berbagai pihak yang telah berjasa dalam penyusunan buku ini.

Pertama-tama, kami sampaikan penghargaan dan ucapan
terima kasih kepada Direktorat Jenderal Pendidikan Tinggi
Kementerian Riset, Teknologi, dan Pendidikan Tinggi yang telah
memberikan dana melalui Daftar Isian Pelaksanaan Anggaran
(DIPA) Direktorat Jenderal Penguatan Riset dan Pengembangan,
Kementerian Riset, Teknologi, dan Pendidikan Tinggi. Selanjutnya
ucapan terima kasih juga kami sampaikan kepada Rektor,
Pembantu Rektor |, I, dan Ill, Ketua LPPMPPPM, Dekan Fakultas
Seni Pertunjukan, dan Ketua Jurusan Pedalangan Institut Seni
Indonesia (ISI) Surakarta, yang telah memberikan izin dan
kemudahan penggunaan berbagai fasilitas serta peralatan untuk
mendukung penulisan buku ini.

Tak lupa kepada segenap para narasumber, yang terdiri dari
para pembawa acara (pambiwara), pemerhati upacara pernikahan
adat Jawa, dosen karawitan dan pedalangan, pengrawit, dan
budayawan, yang banyak memberikan sumbangan berharga bagi
kami, baik berupa data ataupun pemikiran untuk mendukung buku
ini, untuk itu kami menyampaikan ucapan terima kasih yang
sebesar-besarnya. Semoga segala kebaikan yang telah diberikan
oleh berbagai pihak kepada kami tersebut menjadi keutamaan
yang hakiki serta mendapatimbalan yang sepadan dari Tuhan Yang
Maha Esa.

Akhir kata semoga buku ini dapat bermanfaat bagi kita semua,
khususnya para pembaca.

Surakarta, Oktober 2017

Penyusun

. SAMBUTAN PENYERAHAN LAMARAN
DALAM RESEPSI PERNIKAHAN

Intisari sambutan adalah sebagai berikut.

1. Menyampaikan salam pembuka.

2. Menyebut nama wakil dari pemangku hajat atau yang

menerima lamaran.

Mengucapkan rasa syukur kepada Tuhan Yang Mahakuasa.

4. Menyampaikan maksud dan tujuan kedatangannya, dimulai
dari menyampaikan salam dari calon besan kepada
pemangku hajat, dilanjutkan menyerahkan perlengkapan
sebagai persyaratan perkawinan.

5. Menyampaikan permohonan maaf atas segala kesalahan
baik tindakan maupun tutur kata yang kurang berkenan,
ketika menyerahkan perlengkapan sebagai persyaratan
perkawinan.

6. Menyampaikan salam penutup.

w

Contoh versi Sarwanto

1) Assalamu’alaikum warahmatullahi wabarakatuh.

2) Katur Panjenenganipun Bapd ................... (ingkang nampi)
ingkang jumeneng minangka sulih sarira saking Panjenenganipun
Bapdl. P (ingkang hamengku gati) ingkang winantu ing
pakurmatan.

3) Kanthi pepayung budi rahayu saha hangunjukaken raos suka
sokur dhateng ngarsanipun Gusti Ingkang Mahaasih, “mugi rahayu
niskala” tansah kajiwa lan kasarira dhateng Panjenengan sadaya
lumébéripun dhateng kula.

4) Amit pasang kaliman tabik, mugi tinebihna ing iladuni saha
tulah sarik, déné kula cumanthaka marak mangarsa hanggempil
kamardikan Panjenengan ingkang katemben wawan pangandikan,
inggih karana kula hamestuti jejibahan luhur piniji minangka duta
saraya sulih sarira saking Panjenenganipun Bapa ...................
sakalihan (calon bésan).

Panjenenganipun Bapa................... sakalihan (ingkang ha-
mengku gati) ingkang pantes kinurmatan, kula minangka sulih sarira

saking Panjenenganipun Bapa ............... sakalihan (calon bésan),
ingkang sepisan; ngaturaken salam taklim mugi katur wonten ngarsa
Panjenengan, sumarambah sagung kulawarga.

Jangkep kaping kalih; ing nguni sampun wonten pirembagan,
ing antawisipun Bapd...................... sakalihan (calon bésan) ingkang
kagungan putra kakung kekasih pun Bagus ............... kaliyan Bapa
............... sakalihan (ingkang hamengku gati) ingkang kagungan
putra pawestri wewangi Rara ............... Gumolonging pirembagan
nedya hangraketaken balung pisah daging arenggang, bebasan
ngebun-ebun énjing anjejawah sonten. Ebun énjing punika rarawun,
jawah sonten punika rarab, tegesipun nyuwun rabi. Kanthi atur
makaten karana sampun jumbuh anggénipun pepétangan, saha
sampun manunggal cipta, rasa, miwah karsa, ingkang punika saking
agenging manah Panjenenganipun Bapd............... sakalihan, anggen-
ipun katampi panglamaripun, pramila ing kalenggahan punika
ngaturaken sarana miwah upakarti minangka jangkeping tatacara
salaki-rabi.

Wondéné ingkang badhé kaaturaken wonten ngarsanipun Bapa
............... sakalihan (ingkang hamengku gati) inggih punika: sanggan
saha majemukingkang sampun wonten wujudipun, kanthi pangajab
dadosa sarana sahipun sesanggeman miwah raketing kekadangan,
satemah boten saged pisah salami-laminipun. Kasoking katresnan
Bapad ......cceueen sakalihan (calon bésan) dhateng Bapad ...............
sakalihan (ingkang hamengku gati), ing ngriki ugi badhé ngaturaken
ageman ingkang awujud ............... , ing pangajab minangka ageman-
ipun calon panganten putri. Boten kekilapan Bapa............... sakalih-
an (calon bésan) ngaturaken redana, sageda damel pangénthéng-
énthéng tumrapipun Bapd ............... sakalihan (ingkang hamengku
gati) anggénipun netepi darmaning asepuh hamiwaha putra mahar-
gya siwi.

Kajawi punika, panyuwunipun Bapa ............... sakalihan (calon
bésan), ing mbénjang manawi sampun dumugi titiwanci tumapak-
ing gati, mugi calon pangantén kaijabna saha kapanggihna anut
satataning agami miwah adat widhiwidana ingkang lumampah
wonten ing ngriki.

5) Minangka pungkasaning atur, hambok bilih Bapa ...............
sakalihan (calon bésan) anggeénipun ngaturaken sarana dalah upa-

karti wonten kekiranganipun, lumantar kula mawantu-wantu nyu-
wun agenging samodra pangaksami. Semanten ugi kula minangka
sulih sarira saking Panjenenganipun Bapa............... sekalihan (calon
bésan), manawi wonten gonyak-ganyuking wicara miwah kiranging
subasita ingkang singlar ing réh tata krami, kula nyuwun sihing
samodra pangaksami.

6) Akhirul kalam, billahi taufik wal hidayah. Wassalaamu
’alaikum warahmatullahi wabarakatubh.

Contoh versi Sugeng Nugroho

Assalamu’alaikum warahmatullahi wabarakatuh.

Nuwun, Bapa ............... (ingkang nampi) ingkang minangka
cundhakawara saking Panjenenganipun Bapa ............... sakalihan
(ingkang hamengku gati) ingkang winantu ing pakurmatan. Para
tamu kakung saha putri ingkang satuhu luhur ing budi; mugi pi-
narengna kula hanggempil kamardikan Panjenengan, saperlu
munjuk atur dhumateng Panjenenganipun Bapa............... (ingkang
hamengku gati) sakalihan ingkang nembé hamengku gati.

Sowan kula ingkang sepisan, mundhi dhawuhipun Bapa...............
sakalihan (calon bésan) kinén ngaturaken salam taklim, kanthi atur
“Assalamu’alaikum warahmatullahi wabarakatuh.” Mugi kawilu-
jengan, kasarasan, katentreman, ka-bagyan, saha kamulyan tansah
kasarira Panjenenganipun Bapa ............... sakulawangsa (ingkang
hamengku gati).

Ingkang kaping kalih, kula kadhawuhan ngebun-ebun énjing

njejawah sonten dhumateng Rara ............... , putra putri Pan-
jenenganipunBapad............... sakalihan, mugi wontena kaparenging
panggalih badhé kajatukrami déning Bagus ............... , putra
kakungipun Bapa............... sakalihan (calon bésan). Déné minangka
tandha yektining panglamar, kula binektanan sarat sarana
tangsuling akrama arupi............... saha ubarampé sanésipun inggih
punikd............... ) eeeensnnnneees , miwah............... Mugi sadaya kala wau

katampiya sarta sageda dados sarana pangiketing raos anggenipun
sami bebésanan.

Salajengipun kula nyuwun pangapunten hambok bilih sowan
kula sa-pangombyong boten andadosaken sarjuning panggalih.

Samanten ugi kula ingkang kadhawuhan matur, nglenggana kathah
kekirangan kula. Ingkang punika wonten kiranging trapsila, céwed-
ing basa, miwah tuna dungkaping atur, mawantu-wantu kula
nyuwun ‘gunging pangaksami. Nuwun.

Wassalamu’alaikum warahmatullahi wabarakatuh.

II. SAMBUTAN PENERIMAAN LAMARAN
DALAM RESEPSI PERNIKAHAN

Intisari sambutan adalah sebagai berikut.

1. Menyampaikan salam pembuka.

2. Menyebut nama wakil dari calon besan atau yang me-
nyerahkan lamaran.

3. Menyampaikan ucapan selamat datang dan terima kasih
atas kedatangannya dalam keadaan selamat.

4. Menerima salam taklim dan menerima penyerahan per-
lengkapan sebagai persyaratan perkawainan.

5. Memohon kepada calon besan jika besok sudah saatnya
ijab gqobul dan upacara panggih (resepsi pernikahan) untuk
hadir memberikan doa restu.

6. Menyampaikan permohonan maaf atas segala kekurangan
dalam penerimaan maupun tutur kata yang kurang ber-
kenan.

7. Menyampaikan salam penutup.

Contoh versi Sarwanto

1) Assalamu ‘alaikum warahmatullahi wabarakatuh.

2) Katur Panjenenganipun Bapa............... (ingkang pasrah)
ingkang piniji hangembani wuwus, minangka duta saraya saking
Panjenenganipun Bapa ............... sakalihan (calon bésan) ingkang
pantes katuran sagunging pakurmatan. Kanthi linambaran paminta
sih aksama, inggih awit mradapa kaparengipun Bapa ...............
sakalihan (ingkang hamengku gati), kula piniji minangka talanging
basa, hanampi menggah wosing gati lekasing sedya ingkang luhur

saking Panjenenganipun Bapa ............... sakalihan (calon bésan),
lumantar Panjenenganipun Bapa................ (ingkang pasrah).

3) Minangka purwakaning atur, kula ngaturaken sugeng rawuh
saha ngaturaken agunging panuwun ingkang tanpa pepindhan déné
Panjenengan sampun kapareng rawuh kanthi wilujeng nirbaya
nirwikara boten wonten pringga bayaning marga.

4) Sanget katampi kanthi bingahing manah, atur salam taklim
saking Panjenenganipun Bapa................ (calon bésan) lumantar
Panjenengan, mugi dhawaha sami-sami.

Wondéné pasrah paringipun sarana jejangkeping salaki-rabi,
kula tampi kanthi suka bingahing manah, ing salajengipun mangké
badhé kula aturaken dhateng ngarsanipun Bapa............... sakalihan
(ingkang hamengku gati). Boten kekilapan Panjenenganipun Bapa
............... sakalihan (ingkang hamengku gati) ngaturaken agenging
panuwun menggah sadaya peparingipun Bapd ............... sakalihan
(calon bésan), pratandha yekti kasoking katresnan dhateng Bapa
............... sakalihan (ingkang hamengku gati). Ingkang punika mugi
dadosa sarana raketing kekadangan, sami-sami netepi darmaning
asepuh ngentas pitulus putra calon panganten.

5) Hawit saking punika, bilih sampun dumugi wahyaning
mangsakala tumapaking ijab saha panggih, mugi Panjenenganipun
Bapa ............... sakalihan (calon bésan) wonten suka lilaning
panggalih hanjenengi paring pudyastuti murih rahayuning sedya.

6) Minangka pungkasaning atur, hambok bilih wonten kuciwa-
ning tatakrami anggenipun Bapa ............... sakalihan (ingkang
hamengku gati) hanampi rawuh Panjenengan, mugi linuberna sa-
modra pangaksami. Semanten ugi kula minangka talanging basa,
wonten gonyak-ganyuking wicara, cawuh kisruhing paramasastra,
miwah kiranging subasita, nyuwun gunging pangaksama.

7) Cekap samanten atur kula, billahi taufikwal hidayah.
Wassalamu’alaikum warahmatullahi wabarakatuh.

Contoh versi Sugeng Nugroho

Assalamu’alaikum warahmatullahi wabarakatuh.
Nugraha sih wilasaning Gusti Ingkang Maha Agung mugi tansah
kasarira déning para tamu sadaya. Nuwun, mugi kaparenga kula

hananggapi wursita pasrah saking Panjenenganipun Bapa................
sakalihan (calon bésan), lumantar Bapa............... (ingkang pasrah).

Hananggapi pangandika Panjenengan, langkung rumiyin kula
ngaturaken pambagya wilujeng menggah rawuh Panjenengan sa-
pangombyong wonten ing sasana pahargyan ngriki.

Kajawi saking punika, salam taklim saking Panjenengan-ipun
Bapa............... sakalihan (calon bésan) lumantar Panjenengan, kula
tampi kanthi atur “Wa’alaikum salam warahmatullahi wabara-
katuh,” saha ing mangké badhé kula aturaken dhumateng ingkang
hamengku gati. Wondéné panglamar Panjenengan dhumateng Rara

............... , putra paweéstrinipun Bapd ............... sakalihan (ingkang
hamengku gati), ingkang badhé kajatukrami déning Bagus ............... ,
putra kakung Panjenenganipun Bapa ............... sakalihan (calon

bésan), réehning sampun sami jumbuh katresnanipun saha kulawarga
kekalih ugi sampun sami sarujukipun, kula tampi kanthi bingahing
manabh, sarta ing mangké badhé tumunten kaijabaken anut pranata-
ning agami saha nagari. Makaten ugi upakarti saha ubarampé ing-
kang kaparingaken déning Bapa............... sakalihan (calon bésan),
mangké badhé kula aturaken dhumateng ingkang hamengku gati.
Mugi-mugi sedaya kala wau saged saya hangraketaken tangsuling
bebésanan.

Boten langkung kula nyuwun gungan, mugi Panjenengan sa-
pangombyong kaparenga hanekséni ijabing pangantén, saha
nyakécakaken lenggah ngantos paripurnaning tatacara kanthi
mardikaning panggalih.

Bapa .....cccouuu. (ingkang pasrah) ingkang winantu ing pa-
kurmatan; pungkasaning atur, kula minangka talanging basa saking
ingkang hamengku gati, nglenggana kathah kekirangan kula.
Ingkang punika mugi kaparenga paring pangaksama. Nuwun.

Wassalamu’alaikum warahmatullahi wabarakatuh.

